
Franz des isch für di - SCHALLUH (K/T: S. & U. Schwenk 2023) 

I verzähl eich mol a Gschicht, Dui isch wirklich bassiert

Do war i, mei Mama ond dr Babba Franz Enwollwiert

Swar en de Berg genauer gsagt en Südtirol

Domols han I gfonda mei großes Gsangsidol


Dr Buggl semmr nauf ond henda wiedr ra

Ond i han allaweil gfrogt, wann semmr denn endlich do

Omd nächsta Kurv rom hot dr Franz no gsait

No war mr endlich auf der Hitte, bei lauder liabe Leit


Des was i do erlebt han des gabs vorher no ni

Do hot gherrscht irgendwie, a bsondra Energie

Die Musiker hen gsonga a Jodelmelodie

Seither ben i wia benomma, Franz des isch für di


Holdriöh…. 

Ond am nächsta morga gots wieder nonder ens Tal

Do han i d’ganza Zeit gjodelt für meine Leit wars echt a Qual

Dia konntats scho nemme hera, war voll en meim Element

I han scho von mir denkt, ben a echts Naturtalent


Relativ schnell hots guat klappt, des isch mr bis heit blieba

Deshalb muss i en de Berg emmer wieder s‘jodla iaba

Do nerv i meine Kinder, Dia fendets voll peinlich

Deshalb jodel i jetzt meistens Emmer blos no heimlich


m‘Franz aber gfallet, koine englische Liadr

Der mog des Gejodle, von de Berg viel liabr

Seit zig Johr mointr heuzat mol so richtig ei

Des got blos mit ma Jodler ond net mit soma Gschroi


Holdriöh…. 

Holdriöh… 


